
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

1. Naalakkersuisut  erninerup kingorna sulinngiffeqarnermut 

aningaasaateqarfimmik pilersitsinissaq sulisitsisunik sulisartullu kattuffiinik 

suleqateqarluni pilersaarutigaat? 

(Inatsisartuni ilaasortaq Múte B. Egede, Inuit Ataqatigiit) 

 

Tunngavilersuut: 

Meeqqat inuunerminnik pitsaasumik toqqissisimanartumillu aallartinnissaat qanoq 

ilaqutariinnut meerartalinnut pingaartiginersoq nalunngilarput. Inuunerup pitsaasumik 

aallartinnera siunissamut aningaasaliinertut ippoq.  

Taamaammat tamanna sulisoqarnermi illuatungeriit kiisalu politikkikkut suliaqartut 

peqatigalugit pilersaarusiorneqarnera Naalakkersuisut siuliinit ingerlanneqarpoq.  

Siunertarineqarluni erninerup kingorna sulinngiffeqarnermut aningaasaateqarfimmik 

pilersitsinissaq.  

Taamatut pilersitsisoqarsinnaappat inuiaqatigiinni siunissamut aningaasaliilluassaagut 

minnerunngitsumillu ilaqutariinngorlaat toqqissisimasumik ilaqutariittut inuunermik 

aallarniinissaannik periarfississallutigit.  

Kissaatigivara apeqqutiga ullut suliffiusut qulit qaangiutinnginneranni akineqarnissaat. 

 


